
ANNOTATSIYA 
Mazkur maqolada, butun dunyoda globallashib borayotgan ijtimoiy, ekologik, madaniy, 

dinlararo munosabatlar va boshqa muammolarga yechim sifatida volontyorlik harakati koʻrsatilgan. 
Volontyorlik boʻyicha turli taʼriflar oʻrganilgan va yutuq hamda kamchiliklari haqida fikrlar berilgan. 
Yoshlar ongiga volontyorlik gʻoyalarini singdirish, volontyorlik targʻibotlarini shakllantirish, 
volontyorlik imtiyozlari va shu kabi qoʻllab-quvvatlashlar orqali fuqarolik jamiyatida ayniqsa, davlat 
va nodavlat tashkilotlarda juda katta foyda keltirishi haqida maqolada aytib oʻtilgan. Volontyorlik 
ilmiy va amaliy koʻrinishlarda namoyon boʻlishi, buning nazariy asoslarini turli tadqiqotlar orqali 
yaratilishi kerakligi va ijtimoiy davlat indikatori sifatida  shakllanishiga alohida eʼtibor berilgan. 

Kalit soʻzlar: volontyorlik, ijtimoiy institutlar, yoshlar, indikator, homiylik, begʻarazlik, 
ijtimoiy davlat, vaksina, tajriba, nodavlat notijorat tashkilotlar. 

ВОЛОНТЕРСКОЕ ДВИЖЕНИЕ – ПРИВИВКА ДОБРОДЕЖЕСТВЕННОСТИ 

 
АННОТАЦИЯ 

В данной статье волонтерское движение представлено как решение социальных, 
экологических, культурных, межрелигиозных отношений и других проблем, которые 
глобализуются во всем мире. Исследуются различные определения волонтерства и 
обсуждаются преимущества и недостатки. В статье отмечается, что внедрение идей 
волонтерства в сознание молодежи, формирование волонтерских кампаний, волонтерских 
льгот и подобных мер поддержки принесет большую пользу гражданскому обществу, 
особенно государственным и негосударственным организациям. Особое внимание уделено 
проявлению волонтерства в научном и практическом плане, необходимости создания его 
теоретических основ посредством различных исследований, его становлению как индикатора 
социального состояния. 

VOLUNTEER MOVEMENT IS A VACCINE OF VIRTUE 

 
ABSTRACT 

This article presents the volunteer movement as a solution to the social, environmental, 
cultural, interreligious relations and other problems that are becoming globalized throughout the 
world. Different definitions of volunteering are explored and the benefits and drawbacks are 
discussed. It is mentioned in the article that inculcating the ideas of volunteering in the minds of 
young people, forming volunteer campaigns, volunteer benefits and similar supports will bring great 
benefits in civil society, especially in state and non-state organizations. Particular attention is paid to 
the manifestation of volunteering in scientific and practical ways, the need to create its theoretical 
foundations through various studies, and its formation as an indicator of the social state. 

Key words: Volunteering, social institutions, youth, indicator, patronage, altruism, social 
state, vaccine, experience, non-governmental non-profit organizations. 

 
KIRISH 
Butun dunyoda globallashib borayotgan ijtimoiy, ekologik, madaniy, dinlararo munosabatlar 

va boshqa muammolar insonlarni tashvishga solmoqda. Bu esa, ijtimoiylashuv va shaxslararo 
munosabatlarga salbiy taʼsir oʻtkazishi tabiiy. Shu kabi, muammolarga yechim sifatida volontyorlik 
(koʻngillilik)  faoliyati koʻrilmoqda va uning davlatlar miqyosida rivojlanishi hamda xalqaro 
maydonda kengroq quloch yozayotganligini koʻrish mumkin. 

Oʻzbekistonda ham volontyorlik rivojlanayotgan bir boʻgʻin sifatida shakllanmoqda. Asosiy 
maqsadi: ixtiyorlik, begʻarazlik va moddiylikni koʻzlamaslikdir. Bu esa, oʻz-oʻzidan fuqarolik 
jamiyati rivojlanishi, ijtimoiy adolat, turmish tarzini yaxshilanishi, yoshlarni qoʻllab-quvvatlash, turli 
muammolarga fuqarolar ham yechim berishi, masʼuliyat va ijtimoiylashuv kabi jarayonlar uchun juda 
muhim. Buning natijasida ijtimoiy va maʼnaviy tengsizlikni oldini olib, berilayotgan imkoniyatlardan 
koʻra koʻproq foyda keltiradi. Ichki resurslarni, shu jumladan, ijtimoiy qoʻllab-quvvatlash boʻyicha 
volontyorlarni ijtimoiy xizmat va yordamlar koʻrsatishga jalb qilish hamda ularning mazkur sohadagi 
faoliyatini muvofiqlashtirish zamon talabi, shuningdek, bu faoliyat nechogʻlik muhim ekanligi 
isbotlanmoqda. 

Umuman olganda “Ehson” soʻzi arabchadan tarjima qilinganda “chiroyli ish”, yaʼni 
koʻngildan chiqarib, begʻaraz yordam berish”,- degan maʼnolarni anglatadi. Bu yuqorida aytilgan 
“ixtiyoriylik” (volontyorlik) soʻzi bilan hamohang ekanligiga eʼtiboringizni qaratmoqchimiz. Demak, 
bunda XII asr oldin, buyuk allomamiz Xakim at-Termiziy bu harakatning asoschilaridan biri ekanligi 
maʼlum boʻladi. Baʼzi tahlillardan bilish mumkinki, volontyorlik Oʻzbekiston tarixida uzoq 
o’tmishdan boshlab rivojlanib kelgan. 

METODOLOGIYA  
Hozirgi kunda volontyorlik faoliyati boʻyicha qonunchilikda “Oʻzbekiston Respublikasining 

2016-yil 14-sentyabrda OʻRQ-406-son “Yoshlarga oid davlat siyosati toʻgʻrisida”gi, 2019-yil 2-
dekabrdagi OʻRQ-585-son “Volontyorlik faoliyati toʻgʻrisida”gi Qonunlar, 2022-yil 11-aprelda 
VMQ-169-son “Volontyorlik faoliyatini yanada qoʻllab-quvvatlash chora-tadbirlari toʻgʻrisida”gi 
Qarori,  
2018-yil 17-dekabrda Birlashgan Millatlar Tashkiloti Bosh Assambleyasi A/RES/73/140  “Barqaror 

rivojlanish uchun 2030 kun tartibi uchun Volontyorlik” rezolyutsiyasini qabul qildi. Oʻzbekiston 
Respublikasi Prezidentining “Mahallalarda yoshlar bilan ishlash tizimini tubdan takomillashtirish 
chora-tadbirlari toʻgʻrisida”gi 2022-yil 19-yanvardagi PQ-92-son Qarori va boshqa normativ-
huquqiy hujjatlarda belgilangan vazifalar ushbu sohani rivojlantirishga  xizmat qiladi. 

Aslida, volontyorlik harakati insoniyat paydo boʻlgan davrdan boshlab shakllangan va 
rivojlangan bo’lsada hozirgi kunda uning baʼzi koʻrinishlari oʻzgargan, nazariy va terminologik 
jihatlarda farq qilsada, insonlarga va bir biriga yordam berishdek tub mohiyati saqlab qolingan. 
Volontyorlik boʻyicha turli qarash va izohlar mavjud. Bunday qarashlar volontyorlik qanday faoliyat, 
unga qanday taʼrif berish kerak va kimlarni volontyor deyish mumkin?-degan savollar orqali 
namoyon bo’ladi. Ushbu savollarga turlicha davrlarda hamda ko’plab mintaqalarda har-xil fikrlar 
berilgan. Olimlar va tadqiqot institutlarning volontyorlik boʻyicha ikki xil qarashlari mavjud 
ekanligini koʻrsatadi. Birinchidan, volontyorlar jamiyat uchun foyda keltiradi; ikkinchidan, oʻzi 
uchun imkoniyatlar va shaxsning oʻziga keladigan manfaatlarni taʼriflarda koʻrsatishgan. 

ASOSIY QISM 
Oʻzbekiston Respublikasi qonunchiligida berilgan taʼriflarga eʼtibor berganimizda, jamiyat va 

fuqarolik jamiyati institutlari uchun keladigan foyda sifatida taʼriflangan. Volontyorlik – fuqarolar, 
ularning guruhlari yoki volontyorlik tashkilotlari tomonidan jismoniy yoki yuridik shaxslarning 
manfaatlarini koʻzlab ixtiyoriy faoliyatni amalga oshirish [1, 3]. Oʻzbekiston Respublikasining 
qonunchiligida ilk bor “Homiylik toʻgʻrisida” qonunda izoh berilgan va unda ham mana shunday 
maʼno kasb etadi.  Koʻngillilar – homiylik oluvchining yoxud homiylik tashkilotining manfaatlarini 
koʻzlab bepul ishlar bajarish, xizmatlar koʻrsatish shaklidagi homiylikni amalga oshiruvchi jismoniy 
shaxslardir [2, 3]. 

Volontyorlik – bu jamoat ishlarini bajarish yoki notijorat tashkilotni  
qoʻllab-quvvatlash uchun bepul mehnatga hissa qoʻshish harakati. Bu kattaroq maqsadga vaqt va 
kuch sarflash tamoyilidir. Volontyorlar moliyaviy mukofot olishdan koʻra, ijtimoiy masʼuliyat 
sifatida jamiyatdagilarning hayotini oʻzgartirishga yordam beradi [3]. 

Volontyorlik tadqiqotlari instituti birinchi marta 1997-yilda Sharqiy London universiteti bilan 
hamkorlikda Angilyada tashkil etilgan. Angilyada Volontyorlik birlashmasi va Milliy Volontyorlik 
Tashkilotlar Kengashi (NCVO) qoʻshildi. Bu Kengash 2013-yilda Volontyorlik tadqiqotlari 
institutining tadqiqot funksiyasining bir qismiga aylandi. Volontyorlik tadqiqotlari instituti bergan 
taʼrifida “Birovga (shaxslarga yoki guruhlarga) foyda keltiruvchi biror narsa qilish, toʻlovsiz vaqt 
sarflashni oʻz ichiga olgan har qanday faoliyat yaqin qarindoshlaridan tashqari yoki qoʻshimcha 
ravishda yoki atrof-muhitga foyda keltirish maqsadida” [4; 9] deb yuritilganligini koʻrish mumkin. 

Bizning fikrimizcha, quyidagi taʼrifni berish mumkin. Demak, volontyorlik – ixtiyoriy, 
begʻarazlik va moddiylikni koʻzlamaslik maqsadida ezgulik istovchilar faoliyatidir. Volontyorlar 
nogironligi bor shaxslar, yolgʻiz keksalarga, oʻzgalar parvarishiga muhtoj insonlar, jonzotlar, tabiatga 
yordam qoʻlini choʻzuvchilardir. 

Taʼriflardan kelib chiqib bu faoliyatning asl mohiyatini bilib olsa boʻladi. Birinchi navbatda 
volontyorlar: xayriya tashkilotlarida, shu jumladan, nodavlat notijorat tashkilotlari, korporativ biznes 
dasturlari, nafaqaxoʻrlar uchun dasturlarda, diniy tashkilotlarda, milliy xarakterdagi volontyorlik 
tashkilotlarda faol ishtirok etishlari va ishlashlari mumkin. Bu holat chet eldagi aksariyat maktablarda 
juda koʻplab uchraydi. 

AQSHning Kanzas shtatida volontyorlar harakati juda yaxshi yoʻlga qoʻyilgan. Shaharda 
ixtiyoriy xizmatlar 466 ming nafar katta yoshdagi odamlarga toʻgʻri keladi va bu aholining 32,7% 
koʻngilli deganidir. Qizigʻi shundaki, Kansas shtatida volontyorlarning 24,6%  keksaygan odamlar 
[5, 112]. Nafaqadagi odamlar uyda yoki biror joyda oʻtirishni xohlashmaydi, ular koʻproq yaxshilik 
qilish maqsadida, ana shunday harakatlarda ishtirok etadilar. Nodavlat tashkilotlarning rahbarlari esa 
volontyorlar harakatlarida keksalarning muhim rollari borligini taʼkidlab oʻtadilar.  

Yoshlarning ixtiyoriy faoliyatida ishtirok etish holati (16-24 yoshdagilar) 30% ni tashkil etadi. 
Shaharda 8000 ortiq nodavlat notijorat tashkilot mavjud boʻlib, ulardan faqat 3000 nafarida xodimlar 
maosh olib ishlaydi qolganlari esa, volontyor ishchilar. Misol uchun shahardagi birgina milliy 
nodavlat tashkiloti "United Way" jamgʻarmasi (USP)ni olaylik, u AQSHdagi eng qadimgi nodavlat 

tashkilotlardan biri boʻlib, kam taʼminlanganlarga, nizoli oilalarga, nogironligi mavjud boʻlganlarga 
va boshqalarga yordam koʻrsatadi. Tashkilot 30 dan ortiq dasturlar doirasida turli xayriya ishlarini 
tashkillashtirib boradi va bir yil davomida 35-40 million dollardan koʻproq pul toʻplanadi va ushbu 
maqsadlar yoʻlida foydalanadilar [6; 83]. 

Volontyorlar tomonidan pansionat uylaridagilarga psixologik yordam, undan tashqari yolgʻiz 
keksalar uylariga tashrif buyurib, uy sharoitini yaxshilashga, zarur boʻlsa, yuridik shu bilan birga, 
hattoki, uylarni taʼmirlashda yordam koʻrsatadilar. Koʻplab davlatlarda koʻngillilar maxsus oʻquv 
kurslarida oʻqitiladi, har oyda bir yoki bir necha marta koʻngillilar uchun maxsus treninglar 
oʻtkaziladi. Taʼlim dasturlari doirasida oʻta ogʻir kasallangan bemorlar bilan ishlash, bemorlarni 
oʻzini oʻzi parvarish qilish usullarini oʻrgatish qoidalari haqida maʼlumot beriladi. Eng muhimi, 
volontyorlarni ragʻbatlantirib boriladi, faollarga turli imtiyozlar va esdalik sovgʻalar beriladi. 

Yurtimizda ham yosh volontyorlarni son va sifat jihatdan salmog’ini oshirish maqsadga 
muvofiq. Shu orqali, keksalarga ijtimoiy, iqtisodiy va psixologik yordam koʻrsatishni tashkil etish 
juda yaxshi natijalarni berishi mumkin. Ular qarovsiz qolgan keksalarga issiq ovqat yetkazib berish, 
boʻsh vaqtlarini mazmunli oʻtkazishda, kasallikka chalingan keksalarga gʻamxoʻrlik qilishda, oila 
aʼzolariga yordam beradi, keksalarning huquqlarini himoya qilish kabi ishlarni bajaradilar. Bu 
amaliyot o’z navbatida har tomonlama yoshlarni amaliy va ijtimoiy jihatdan salohiyatli kadr 
boʻlishlariga yordam beradi. 

Bu oʻrinda aytish joizki, nodavlat notijorat tashkilotlarning oʻrni va faoliyati juda muhim 
hisoblanadi. Aslida uning eng muhim jihati nodavlat tashkilotlarning faolligini oshirishda va ijtimoiy 
muammolarni bartaraf etishga qaratilganligi. Shu orqali, faol ijtimoiylashuvga ham oʻz taʼsirini 
oʻtkazadi hamda haqiqiy ezgulik vaksinasi ekanligini bildiradi. Masalan, qoʻshnisi yolgʻiz keksa 
boʻlgan oilaga e’tibor qaratsak, bu yolgʻiz keksa insonga davlat tomonidan yetarli darajada eʼtibor 
berilganda va qoʻllab-quvvatlanganda, uning atrofidagilarda davlat ularga juda yaxshi qaraydi degan 
fikr paydo boʻladi. Yolgʻiz keksaga qaramay qoʻyishadi, hatto ba’zi farzandlar ota-onalarni tashlab 
ketishga harakat qilishlari kuzatiladi. 

Volontyorlar uchun birinchi navbatda insonparvarlik tamoyiliga rioya qilishi muhim. Ular 
turli odamlarga yordam qilishadi,  oziq-ovqat, kiyim-kechak tarqatish kabi ishlarni amalga 
oshiradilar. Bu esa, yaxshilik qilish hisoblanib, barchaga birdek munosabatda boʻlishni taqozo etadi. 
Volontyor insonparvarlik qilish orqali, jamiyatda oʻz oʻrnini tezroq topadilar va ezgulik bosh 
gʻoyalariga aylanadi. 

Xususan, aholining kam daromadli qismiga gumanitar yordam koʻrsatishga  qaratilgan 
bunday harakatlar vatanparvarlik va fidoiylikni ham taqozo etadi. Asta sekinlik bilan bu gʻoyalar ham 
ustuvorlik qilib boradi.  

Individual amaliyotni tashkil etish ham volontyorlikka xosdir.  Birgina huquqshunos talaba 
yolgʻiz keksa yoki nogironligi boʻlga shaxsga yordam bersa, uning huquqlarini himoya qilsa,  u 
haqiqiy amaliyot maktabini oʻtagan boʻladi. Bu rejalashtirilgan   individual amaliyotidir. 

Sogʻliqni saqlash sohasidagi volontyorlik harakatini juda koʻplab uchratish mumkin. Masalan, 
qon berish, bemorlar holidan xabar olish kabi xayriya ishlarida faol ishtirok etadilar. Deyarli 
aholining barcha qatlami tibbiy xizmatlardan foydalanadi, bunda xohlaymizmi yoʻqmi, odamlarning 
pul topish darajasiga bogʻliq. Kam maoshga ega boʻlganlarning koʻpchiligi, shuningdek, kichik 
biznes vakillari ham tibbiy xizmatlardan foydalanishda qiyinchiliklarga duch kelishlari mumkin.  
Toʻsatdan yaqin insoni ogʻir betob boʻlib qolsa, yoki oʻzida kasallik yuz berganda boshqa shaxslardan 
qarz boʻlib qolish ehtimoli mavjud. Bunda sogʻliqni saqlash sohasidagi volontyorlikni tashkil etishni 
va turli xayriyalarni tashkil etilganda oʻz yordamlarini beradilar [7, 276]. 

Oʻzbekistonda “Volunteers.uz” loyihasi doirasida birlashgan  “Oltin qanot volontyorlari” va 
Volontyorlar akademiyasi faoliyat olib bormoqda. Hozirda Oʻzbekistonda eng koʻp volontyorlariga 
ega boʻlgan jamoa ham aynan ana shulardir. 

“Oltin qanot” volontyorlari ilk faoliyatini 2016-yil 17-oktyabr   asos solingan. Ilk loyihasi, 
“Muruvvat” nogiron bolalar uyida tarbiyalanayotgan bolalar sochini olish va sport oʻyinlar tashkil 
etishdan boshlangan. Ilk bor, “Ijtimoiy koʻmak” yoshlar jamoasi nomi ostida oʻz faoliyatini olib 

borgan boʻlsa, keyinchalik esa, “Biz, boʻlmasak, kim?”  koʻngilli yoshlar jamoasi va “Oltin qanot” 
yosh volontyorlar guruhi kabi nomlar bilan ham atalgan. 

 
XULOSA 
2020-yil 24-sentyabrda Oʻzbekistonda ilk bor volontyorlikka tayyorlash boʻyicha 

Volontyorlar akademiyasi nodavlat taʼlim muassasasi tashkil etildi. Volontyorlarni bepul oʻqitish va 
volontyorlar orqali bepul taʼlim loyihalarini ham tashkil etib kelmoqda. Bilimi va tajribasi, xalqaro 
grantlar va loyihalar yutishga koʻmaklashish, volontyorlik amaliyoti, liderlik darslari, motivatsion 
treninglar va maqolalar chop etish va Respublika forumlarini tashkil etib kelmoqda. Jumladan, 
Motivatorlar maktabi, IYOK, Yosh innovatorlar forumi, Maqsaddan muvaffaqiyatgacha, Zakovat 
maktabi, yetakchi liderlar onlayn forumi va ideas.uz loyihalari shular jumlasidandir [8]. 
Oʻzbekistonda volontyorlikni rivojlantirish uchun xizmat qilayotgan yana 200 dan ortiq mana 
shunday jamoalar faoliyat olib bormoqda. 

Demak, kelajakda volontyorlarning yaxshi kasb-hunarga ega boʻlishi, yaxshi mutaxassis 
boʻlishiga koʻmaklashib qolmay, yaxshi ish topishiga juda katta imtiyozlar beriladi. Volontyorlik 
faoliyati bilan ishlaganlar tajriba, amaliyot, bilim va yangi koʻnikmalarga ega boʻladilar. Bu esa, 
haqiqiy mustaqil amaliyot maydoni desa mubolagʻa boʻlmaydi. Bu esa ijtimoiy davlat qurish uchun 
ham muhim drayveri bo’lib hizmat qilishi mumkin. 

